
titina nakowa

tidike’eilinga mosowa ka titina nakowa, silikay ko mabibiso mwa ko
tivalakiso nakowa, la kathangeda’a na va’iyane sawkowa mati’awbo, laso
tivalake.

nakowa, la sikiyawdronga Iwapo nakow pata’athay nakay sesane, ki
titinana kowa no ’akamolini ka syadimotom, la angico’olo mathai namiya.
ki titinamiya ko.

ta’acwavanini ka wadrawway no apobakabani ka wadalamane,
tamacanini ka amiya na bangabangale mapoli, cimini ka laka’dileange
macani ka la’atawmomo,engedelanini ka ikakakolay ikametee tyaebaeba
tane, la patisemowamowao ma’aka lawcocawnga.

ki titinana kowa ka maygigili, waygo’o thenay thiawbo, di’ici,
tikopingi, tisapa’a, bocoi, towako, ano ’ibayvini ka lakaseka’a to’o na maka
caysyane.

na do’o, waygo’o tyabay, yicibi na bowathi si tay, ano dwavacini ka
lapasilikay tawmoma wamece na sa’ace’acebe. kititinamiya no mwini
tawmoma Ka.

kyadrama kimade noamece amina sa’ace’acebe mya. no ’ikayni daa’ne

ka la paygo’o namiya solate, kiname lamelamenganiname ka ta’amayday,
makasi.

akititinamiya ka 1’abayli, 1ala kiname bicingi sa’apokani ki titinamiya
ka, nikwani kya’adili apobaka na miya na takagi’ane, bicingi namiya no
apobakaname, la sykaky na magi’i nabaka matikaykay mnamiya
bobonamiya na takagia’ne, ano ikaini na makocingay kidredremi name ka
kititinamiya ka la dodawa’o manamiya patiswaagi'i, na aminakay ka titian
ka nwamimadesilape. koso ka titinakowa ka amikoso na pelenge,
manimanimani na igo’iso na kaigiliso, ko silikayso mabibi nakowa ka
mwa'anakay sesane, la abayli koso no kadromane, makasi wae’ede koso na
bibaylane na makowace ka la balay koso , pa’ikay kidredremiso, niyaw,

yaminame ka sapasivivi mosowa nakay sa ba’aysu namiya.

